
RÉASÚNÚ GEARR

An 15 Samhain 2023, shínigh an tAontas Eorpach agus Eagraíocht na Stát san Afraic, i Muir 
Chairib agus san Aigéan Ciúin Comhaontú Shamó, a bhunaigh creat uileghabhálach do 
chaidreamh idir an tAontas Eorpach agus tíortha na hAfraice, Mhuir Chairib agus an Aigéin 
Chiúin. Tiocfaidh sé in ionad Chomhaontú Cotonou, a síníodh in 2000 thar tréimhse 20 
bliana, agus b’éigean síneadh a chur leis dá bhrí sin. Tá 6 réimse tosaíochta mar chuid de 
Chomhaontú Shamó: an daonlathas agus cearta an duine, fás agus forbairt eacnamaíoch 
inbhuanaithe, an t-athrú aeráide, forbairt dhaonna agus shóisialta, an tsíocháin agus an 
tslándáil, agus an imirce agus an tsoghluaisteacht. Ó thaobh INTA de, tugann an Rapóirtéir 
chun suntais na pointe seo a leanas:

Ar an gcéad dul síos, ba cheart go rachadh an Comhaontú chun tairbhe do thrádáil laistigh den 
Afraic agus do chomhtháthú eacnamaíoch mhór-roinn na hAfraice tríd an Limistéar 
Saorthrádála Mór-roinne (AfCFTA). Is ionstraimí úsáideach iad Comhaontuithe um 
Chomhpháirtíocht Eacnamaíoch (CCCnna) agus ba cheart go gcabhróidís leis an gcuspóir sin 
a bhaint amach.

Ar an dara dul síos, is díol sásaimh é go n-áirítear sa Chomhaontú bealach chun na 
Spriocanna Forbartha Inbhuanaithe (SDGanna) agus an Chomhaontú Pháras a bhaint amach, 
chomh maith le prionsabal na Náisiún Aontaithe maidir le saorthoiliú feasach roimh ré. Leis 
an gComhaontú, ba cheart forbairt inbhuanaithe a chothú sa dá réigiún, inar cheart go mbeadh 
bosca uirlisí trádála an Aontais, na CCEnna, Scéime AE na bhFábhar Ginearálaithe (GSP), 
Cúnamh don Trádáil san áireamh, ach freisin SCCT agus an Rialúchán Frith-Dhífhoraoisithe 
ag treisiú a chéile.

Ar an dtríú dul síos, ba cheart go gcuirfeadh CCEnna le forbairt inbhuanaithe fhadtéarmach, 
go laghdóidís an bhochtaineacht agus go gcuirfidís borradh faoin gcomhtháthú réigiúnach. Ba 
cheart go mbainfeadh poblacht na hAfraice agus an trádáil laistigh den Afraic leas as na 
CCEnna.

Ar an gceathrú dul síos, ba cheart go rachadh forálacha trádála agus infheistíochta chun 
tairbhe do na páirtithe uile. Dá bharr sin, ní mór don Aontas aird cheart a thabhairt ar 
mhíchothromaíocht na dtairbhí a d’fhéadfadh a bheith ann maidir caidreamh trádála agus 
infheistíochta le tíortha ESACC, go háirithe ó thaobh na hinbhuanaitheachta de. 

Ar an gcúigiú dul síos, ní mór don Aontas páirt a ghlacadh i gcláir forbartha i gcás inar gá, 
agus tacaíocht a thabhairt do ghníomhaíochtaí a bhaineann leis an eolaíocht, teicneolaíocht. 
taighde, nuálaíocht agus an t-athrú digiteach i tíortha ESACC. Ní mór don Aontas dul i 
rannpháirtíocht le tíortha ESACC freisin faoi reachtaíocht an Aontais, idir reachtaíocht nua 
agus reachtaíocht atá ann cheana, lena n-áirítear SCCT agus an Toirmeasc ar an Saothar 
Éignithe.

Ar an séú dul síos, is díol sásaimh é go bhfuil gealltanas i ndáil le cearta an duine mar chuid 
den Chomhaontú. Ba cheart go gcabhródh an Comhaontú leis an gcomhrac i gcoinne 
neamhionannais, agus ba cheart príomhshruthú inscne a chur i bhfeidhm agus é á chur chun 
feidhme, lena n-áirítear, i measc nithe eile, gnéithe a bhaineann le comhionannas inscne agus 
trádáil agus caibidlí maidir le hinscne i gcomhaontuithe trádála.

Iarrann an Coiste um Ghnóthaí Eachtracha ar an gCoiste um Fhorbairt, mar an coiste atá 
freagrach, a mholadh go dtabharfadh an Pharlaimint a toiliú don dréachtchinneadh ón 
gComhairle maidir leis an gComhaontú Comhpháirtíochta idir an tAontas Eorpach agus a 
Bhallstáit, de pháirt, agus Comhaltaí Eagraíocht na Stát san Afraic, i Muir Chairib agus san 
Aigéan Ciúin, den pháirt eile.


